
komonhowih ka tinal’oemach

komonhowih ila ka ima SaSo’ ka tinal’oemach, hini noka korkoring
kin hinowa’an hahila:. yako somingozaw hi ’oya’ kakhayza’an noka
SaySiyat nak’ino’ pakSiSiyae’ ka hini hahila:? hyaza’ ay paskayzaeh ka
tinawbon? ’oya’ Sa’, “kakhayza’an ’okik hini hahila: paskayzaeh ka
tinawbon. ’aring mita’ kinrowaSek ra:mez ila kil moto: hayza’: ila tani
moto: paskayzaeh ka ’inakhini’an tinawbon. nasiya hayza’ ka pinak’anhil
hayza’ ka ’ima bangih tinawbon pinaskayzaeh. ’ima bangih
ma’ ’isa:a’ 'inilo’ ki sithaew, So: am somi’ael hiwa’en sowiti’ hangar:en,
ma’ kayzaeh pak’iringo’on ka tiwyo:. kakhayza’an haeba:an ka mae’iyach
paskayzaeh ka tinawbon, ima ’anhil *aehae’ longsong; sithaew tinawbon
ma’ ’achae’ longsong, koza’ kin wa’isan somi’ael.

ma’iyach ma’ Siyae’ a tomalan ka ’ima SaSo’ tinal’oemaeh, hayza’

mae’iyach minowa’ ray kongiyen ’achae’ tacw’an miyayrong saboeh ray

talka: maehrahrang. noka korkoring komoSa’ o kongiyen ila hayza’ ka tatini’

mobe:ay ka ’iniyangangilaech pinotoy, ma’ hayza’ ’oyaeh kapaponSipawen,
‘isa:a’ korkoring Siyae’ ka *ima SaSo’ tinal’oemach.

So: komonhowih ila ka tinal’oemaceh, ’ima ray taew’an ka mae’iyaeh

ma’ ’okay honasamez. hayza’ mae’iyaeh paskayzaeh ka
tinawbon, ’ana ’inowan ma’ hayza’ paskayzaeh ka
tinawbon, ’ima ’anhil, ’ima bangih hayza’ saboeh. ’aroma’ mae’iyaeh rima’
homawar ray taew’an langlangi: am pakra:nawan ka taew’an; ’aroma’
ma’iyaeh ’isa:a’ rima’ ray titiyaman mari’ ka tatimae’. hini kapatawaw
sa’sa’ih ka tinal’oemaeh ’onhaelen patawawen. So: sizaeh ila nanaw
kapinatawaw, Say rahoeran kama matawaw ma’ lobih ila saboeh ray
taew’an.

ray ngiyenSanSip hae:wan ’isa:a’ ka’iyayrongan noka ’achae’
taew’an. ’isahini ’achae’ taew’an, kowa mobe:ay ka ’iniyangangilach
pinotoy kowa mayaka:i’ Sa’, “hini ’achae’ ’ima SaSo’ tinal’oemaeh Siyae’
saboeh, ’achae’ taew’an kakaykayzaehan miniyayrong maehrahrang ray

hini ’achae’ kinhae:wan.”

